BIZKATA ERROMATARREN GARAIAN:
AURKIKUNTZAK ERROMATARREN EZAGUTZAN.
MAPA BERRIA

Karmel aldizkariko 303. zenbakian (Karmel 2018-3, 17-36)
Gipuzkoako erromatarren garaiko aurkikuntzak oso era labu-
rrean aurkeztu genituen, mapa berezi bat ere eskainiz. Esan
den bezala, era laburrean izan arren, informazio zehatza es-
kaintzen genuen, erromatarrek gure artean izandako presen-
tziari eta beraien kulturari buruz aztarnategietan lekukotzat
geratutako aztarnei buruz.

Orduan zein gutxi ezagutzen den errealitate hau nabar-
mentzen genuen. Egin-eginean ere, orain dela 50 urte zela ge-
nuen ezagutza eta gaur egungoa oso ezberdinak baitira. Tkus-
pegi berri hau azken hamarkadetan burutu diren ikerkuntzei
zor zaie bereziki. Eta Bizkaiari dagokionean antzeko zerbait
gertatu da azken 60 urteei dagokienez.

Orduko idazlan hartan, oso labur izanda ere, dagoeneko
aditzera ematen genuen erromatarrek Euskal Herrian izanda-
ko presentzia eta euskaldunak erromatarren armadan eta aba-
rretan izandakoa.

Bizkaiari dagokionez, kontuan hartu beharreko bi lan argi-
taratu ziren, hain zuzen ere “Carta de arqueologia” deituak
1982an eta 1984an', beraietan jasotzen zirela aurreko ikerkun-
tzen emaitzak, batez ere azken hamarkadetan egindakoak.

! Cf. Marcos Munoz, José Luis, Carta arqueoldgica de Vizcaya. Primera
parte: Yacimientos en cueva, Bilbao, 1982, 244 or (CAD, 8); Gorrochategui,

XX. mendeko lehen hamarkadetan zenbait eduki arkeologi-
koren berri eman ziguten P. Alzola, D. Areitio eta Carmelo
Echegaray jaunek. Bigarren hamarkadan Telesforo Aranzadi, Jo-
se Migel Barandiaran eta Enrike Eguren jaunek osatu zuten ar-
keologia-taldeak behin betiko bultzada eman zien bereziki his-
toriaurreko aurkikuntzei. Eta gerra zibilaren ondoren, 1949an
‘Munibe’ aldizkaria sortu zen; eta J. Migel Barandiaran jaunak
beste bultzada bat eman zion... Eta arkeologia-gaiak aztertzen
zituzten aldizkari berriak agertu ziren: Estudios de arqueologia
alavesa (1966), Kobie (1969), Cuadernos de Arqueologia de
Deusto (1974). “Aranzadi” Arkeologia-Tkerkuntzarako Institu-
tuak bultzaturik, Arkeoikuska (1976) sortuko da; garai bere-
tsuan Trabajos de arqueologia Navarra (1979), Isturitz. Cuader-
nos de prebistoria — arqueologia (1982), Veleia (1984), Boletin
Arkeolan (1990) etab... agertu ziren. Arkeologia-ikerkuntzen al-
deko ekimen honetan eragin handia izan zuten zenbait mu-
seok, kultur erakundek, eta beste halako zenbaitek.

Arkeologia-ikerkuntzen zenbait hamarkadako emaitzek
ikuspegi zabalagoa eskaini digute erromatarrek Bizkaian izan-
dako presentziari dagokionez.

Bizkaiko lurraldean zehar erromatarren presentzia-mota ez-
berdinak ageri dira, hau da, toki zehatz batzuetan burututako
hainbat jarduera ezberdin eta, baita ere, gure lurraldera heldu
den erromatar kulturaren aztarnak. Jakina, zer esanik ez, 0so
ezberdina izan daiteke erromatarren presentziari buruzko aur-
kikuntzen kalitatea. Leku ezberdinetan jasota, jarraian aurkez-
ten dugun aurkikuntzen zerrendan erromatarren kokaguneen
konstantzia egiaztatzen dugu, besteak beste honakook kon-
tuan hartuz: arrantza bezalako lehen gaien ustiapena, harro-
biak eta siderurgia-ustiapena nahiz metalurgia-jarduera, por-
tuetako jarduera, defentsarako egiturak, harresien egiturak,

Javier - Yarritu, M. J., Carta arqueologica de Vizcaya. Segunda parte: Mate-
riales de superficie, Bilbao, 1984, 232 or (CAD, 9).

nekropoliak edo hobiratzeak, erromatarren gaiez egindako
etxe-tresnak, erromatarren ohiko zeramika, erromatarren alda-
reak, estelak eta hilarriak, gurutze-formako eta astroen erako
apainketak, idatziak dituzten hilarriak, IrisFortuna jainkosaren
irudia, txanponak, metalezko eta beirazko hainbat objektu,
‘terra sigillata’ edota ‘terra sigillata bispaniko erakoak, etab.

Abadifio: Astxiki. Erromatarren beranduko gunea.
Abadifo: K.0.ko 41-54 urteen arteko txanpon bat aurkitu zen.

Abadino: Oialkoba. Koban IV-V. mendeetako zeramika aur-
kitu zen.

Abanto Zierbena: Ranes. Erromatarren garaiko (zeramika)
zati ugari.

Amorebieta-Etxano: Boroa. Epigrafia-inskripzioa, erromata-
rren estela bat, (II-)II1. mendekoa.

Arrieta: Jainko (Andra Mari). Lehen mendeei dagokien guru-
tze-formako apainketa duen hilarriaren aurkikuntza.

Arrigorriaga: Abrisketa. Epigrafia duten hilarriak, zatiak. II-
IV. mendeen artekoak.

Avellaneda (Urrestieta). Urrestietako miliarioa aurkitu zen: ha-
reharrizko zilindroa, epigrafea duena: 238. urteari dagokiona.

Basauri: Finaga (nekropolia). Eskuratutako materialen ar-
tean II. mendeko ‘terra sigillata hispanikoaren (T.S.H.) zati
batzuk erregistratu ziren, baina nekropoliaren instalazioa IV.
mendekoa dela uste da. Hobiratzeak, gurutze-formako apain-
ketak eta astroei buruzkoak dituzten hilarriak. I-IV. mendeen
artekoak.

Bermeo: Almika. Erromatarren kokagunea egon zitekeen.
II. mendeko txanpona aurkitu zen.

Bermeo: Kurtzio (bascliza). Terra sigillata aurkitu zen.

Bermeo: Tribisburu. Nekropoli erromatarra. ‘Beira-zatiak,
eskuz egindako zeramika arruntezkoak eta metalezko piezak,

hauen artean aizto-orri bat eta burdinazko zenbait puntapax
ageri direla’. T-ITI. mendeen artekoa.

Berriatua: Goikolau. Koban TV. mendeari dagozkion txan-
ponak eta T.S.H.T. aurkitu ziren.

Bilbo: Bilboko itsasadarra. 11. mendeko txanponak aurkitu
ziren.

Busturia: Paresi (Sollube mendikatean). Gurutze-formako
eta astroen erako apainketak dituzten estelak, I. mendekoak.

Dima: Lamindao auzoko 55: (Aramotz mendikatean). Koban
aurkitutako estela, I. mendekoa...

Ea: Natxitua. Giza itxurako hileta-estela dago, inskripziorik
gabea, II. menderi dagokiona.

Elorrio: Argineta. Erromatarren garaian kokagune bat egon
zitekeen bertan, ziurtasun gutxi dugun arren: ferra sigillata mo-
tako eta zeramika arruntezko zati batzuk.

Elorrio: Mendraka. Brontzezko sei txanpon erromatar aurki-
tu ziren. Baita ferra sigillata motako zatiak... K.a.ko I. mendea-
ren eta K.o.ko II. mendearen artekoak.

Ereno: Ererioko Hariztia (Geranda mendia). Hainbat aurki-
kuntza izan dira: erromatar materialezko etxeko gauzak; zera-
mika arrunta, IV. mendeko txanponak, etab.

Errigoiti: Metxikas. 1. mendekoa... dan estela.
Errigoiti: Sakona. Erromatar txanpon ugariren aurkikuntzak.

Errigoiti: Santa Gurutz. Gurutze-formako apainketa duen
hilarria (I. mendekoa...).

Forua: Erromatarren kokagunea. I-IV. mendeetan jardunean
izandakoa. Honakook aurkitu dira: T.S.H., zeramika arrunta, An-
tonio Pioren txanpona (II. mendearen ingurukoa), 1. eta II. men-
deetako altzari-materiala, txanpon asko (I-IIl. mendeetakoak), al-
dare erromatarra, etab.

Forua: Foruko Haitza. Terra sigillata (T.S.H.T.) motako
hainbat pieza, zeramika erromatar arrunta, metalezko eta bei-
razko gauzak..., Isis-Fortuna irudikatzen duen irudi bat eta bi
txanpon. IV-V. mendeetakoak.

Fruiz: Sollubeko mendikatean. Gurutze-formako apainketa
duen hilarria, I. mendekoa.

Galdakao: Obispoetxe (Elexalde). Epigrafiazko hilarria eta gi-
za formak dituen apainketa, ITII-IV. mendeetakoa.

Galdames: Areatza-I koba (Galdamesko San Pedro). Erroma-
tarren kokagunea ageri da; behe-inperioan erabili zuten eta
terra sigillata motako materialak, zeramika arrunta (IV-V.
mendeetakoa) eta brontzezko hainbat objektu eta IV. mende-
ko brontzezko txanpon batzuk ditu.

Gamiz-Fika: Berreaga (nekropolia). Honakoak aurkitu ziren:
harresia, etxeak, T.S.H., gurutze-formako eta astroei buruzko
apainketak dituzten hilarriak, etab., K.a.ko II. mendearen eta
K.o.ko II. mendearen artekoak. ‘honakoei dagozkien 18 zati:
beso makurreko svastikaz apaindutako disko formako estela
bati, mota prismatikoen hainbat zati, gurutze handi latinoak
osatuz lerro paraleloz apaindua’.

Garai: Momoitioko San Joaneko nekropolia. Tokiko zeramika
arruntezko lapikoak eta terra sigillata erako ontziak... aurkitu
ziren; II-IV. mendeen arteko T.S.H. motako zatiak.

Gernika: Ginerradi. bertako materialak kobetako bizilagu-
nen artean ezagutzen den etxe-tresna erromatarren kopururik
osoena dira.

Gernika: Kosnoaga. Zeramika zeltiberiarra eta arrunta, K.a.
ko IV. mendetik K.o.ko II. mendera artekoa.

Getxo: Kortine. 11-1V. mendeen arteko T.S.H., zeramika
arrunta, etab. aurkitu ziren.

Gordexola: Zaldu (Gordexolako San Nikolas elizan). Hareha-
rrizko estela epigrafiaduna: inskripzioak dituzten hiru giza iru-
di; III-IV mendeen artekoak izan daitezke.

Giienes: Nortza. ].E. Delmas-ek eskainitako berrietan Klau-
dio Ner6n eta Victoria Vixtrix jaun-andreen kobrezko eta zila-
rrezko txanponak aurkitu ziren (I. mendekoak).

Ibarrangelu: Gerrandixo. Gerrandixo mendiko koba batean
erromatar mundukoak ziren material batzuk aurkitu ziren:
T.S.H.T., beira; IV-V. mendeen artekoak

Ibarrangelu: Tremoia. Zeramika arrunta aurkitu zen.

Igorre: Getaleuta, 28: (Aramotz mendikatean). Getaleutako
koban T.S.H.T. motako zeramika aurkitu zen. IV-V. mendeeta-
koa.

Ispaster: Kobeaga. Koban IV-V. mendeei dagokien zeramika
aurkitu zen

Karrantza: Zorra koban. Koban aurkitutako txanponak III.
mendekoak dira.

Kortezubi: Aurtenetxe, 10 (Urdaibairen bokalean). Aurtene-
txeko koban IV-V. mendeei dagokien beira, T.S.H. eta zerami-
ka arrunta aurkitu ziren.

Kortezubi: Sagastigorri. IV-V. mendeei dagozkien T.S.H.T.,
zeramika arrunta, txanponak, etab. aurkitu ziren.

Kortezubi: Santimamiiie. Koban IV. mendeko zeramika
arrunta, T.S.H.T, hainbat txanpon, etab. aurkitu ziren.

Larrabetzu: Lejartza (mendia). Txanponak aurkitu ziren, K.
ako (ID-I. mendekoak.

Lekeitio. I-I11. mendeen artean kokagune erromatar bat egon
zela esan daiteke. Terra Sigillata Hispanikoaren hondarrak,
erromatarren zeramika arruntezko anfora bat, etab. (seguruenik
lehen gaiak ustiatzeko portu-jarduera izan zuen, hala nola,
arrantza, harrobiak eta metalurgia-jarduera) erdigunetzat por-
tualdea zuela. Aipaturiko hondarrez gainera, eraikuntzarako

materialak nabarmentzen dira, esaterako, adreiluak, leihoetako
beira zatiak, teilak, zaborreria, iltzeak, etab.

Bestalde, oso argi frogatuta dago Jasokundeko elizatik hur-
bil kanalizazio bat zegoela; beraren kokapenetik ondoriozta
daiteke eraikin erlijiosoaren azpian erromatarren azpiegitura
garrantzitsua dagoela.

Lekeitio: Arranegi 2 zk. eta Ezpeleta, 14 zk. Arranegi kalean
eta jarraian dagoen Ezpeleta kalean: ‘erromatarren garaiko za-
bortegi garrantzitsu bat egoteak okupazioaren ingurua gaur
egungo portuaren mugetaraino heltzen zela’, eta alboan ‘ne-
kazaritza-abeltzaintzako eta metalurgiako jardueretarako gune
bat izateak’ adierazten dute.

Hain zuzen ere, Ezpeleta kaleko 14an, zeramikak (ferra si-
gillata, sukaldeko eta mahiko arruntak, etab.), metalak, hezur
zatiak eta Konstantzioren ‘numus’ bat (K.o.ko IV. mendekoa)
zeuden.

Lekeitio: Lumentxa koba. Erromatarrek I-V. mendeen artean
erabili zuten koba hau: bertan zeramika arrunta, T.SH.T. OV
-V. mendeetakoa), metalak eta hezur-industria aurkitu ziren

Lekeitio: Sosoaga edo Uribarria jauregia. Sosoaga edo Uriba-
rria jauregian (Azpiri kaleko 8an) erromatarren behe-inperio-
ko kronologia duten zeramikak aurkitu ziren, hala nola, zera-
mika grisezko zatiak, sukaldeko zeramika arrunta, biltegiratze-
ko zeramikaren zati txikiak, eta sigillata baten hegal bat. IV-V.
mendeetakoak izan daitezkeen T.S.H.T baten atal berekoak
diren hiru zeramika zati daude.

Lemoa: Elorriaga, 29: (Aramotzeko mendikatea). Gurutze-
formako irudiak eta astroei buruzkoak dituzten hilarriak, I-IV.
mendeetakoak.

Lezama: Astroei buruzko irudia duen disko formako hila-
rria, I-IV. mendeen artekoa izan daitekeena.

Markina-Xemein: Iruzubieta. Txanpon erromatarrak aurkitu
ziren.

Menaka: Emerando. Santa Elena baselizan astroei buruzko
apainketak dituen disko-formako estela bat dago, I. mendekoa...

Menaka: Mesterikako San Lorentzo. Gurutze-formako apain-
keta duten hilarriak aurkitu ziren: eskultura, burua, zeramika
arrunta. I. mendekoa...

Morga: Morgako Meakaur. Gerekizko San Esteban baseliza-
koak dira eztabaida ugariren eragile izan diren bi hilarri erro-
matar; hilarri epigrafiadunak eta giza irudiz apainduak (III-IV.
mendeetakoak).

Hilarri batek “TE SEMPRONIE / CONIUGI SUE / POSUET /
MEMORIA / CONS. CCCC” inskripzioa du.

Bigarren hilarriak honako inskripzio hau dauka: [SEJVERI-
NIA CO/INIJVGI SVO SALV[ICIALO CERTIMIO”.

Morga: Gerekiz: Hilarriak.

Mundaka: Sukarrieta (Portuondo). Erromatarren kokagunea,
honakook aurkitu zirela bertan: T.S.H., zeramika arrunta gari,
beira, eraikuntza-materialak, egiturak, etab. I-IV. mendeetakoa.

Mungia. Konstanzio Il.aren bi txanpon erromatar. IV. men-
dekoak.

Munitibar: Arbatzegi (San Kristobal). Zeramika arrunta, egi-
turak?. II. mendekoa.

Munitibar: Arbatzegi/ Totorika. Gurutze-formako apainketa
duen estela. I. mendekoa.

Muskiz. Txanponak aurkitu omen ziren.

Nabarniz: Marueleza. Defentsa-egiturak, zeltiberiarren zera-
mika. K.a.ko II. mendetik K.o.ko II. mende artekoak.

Plentzia: Txanpon batzuk aurkitu ziren (I-IV. mendeta-
koak).

Portugalete: K.a. ko mendetik II. mendera arteko txanponak
aurkitu ziren.

Somorrostro: IV. mendeko txanpona aurkitu zen.

Sopela: Eliza ondoan honakook aurkitu ziren: zeramika
arrunta, T.S.H., Vespasianoren txenpona (III. mendekoa).

Sopuerta: Las Mufiecas. Muneketako Tontorrean Domiziano-
ren (85. urtekoa) miliarioa aurkitu zen. Badirudi Bizkaia eta
Santander probintzien arteko amaierako mugarria zela.

Trapagaran: Loiolako urtegia. ]J.J. Cepedak eta M. Unzuetak
‘erromatarren burdinola” aipatzen dute; T.S.H.T.ren zatiak aurki-
tu dira, beraien fabrikazioa V. menderaino jardunean izan zite-
keela. Urtegiko uren azpian Bizkaiko siderurgiazko ustiategirik
zaharrenaren frogak ageri dira; ustiategia I-TV. mendeei dagokie.

Urdufia (Antigua-ko santutegia). Antiguako santutegi bidean
II. mendiko txanpon bat aurkitu zen.

Urduna Frato (Aloria-Araba). Frako-ko aztarnategian erro-
matarren garaiko kokagune bat I. mendetik IV. mendaren az-
kenera arte egon zela ageri da. Industria instalazio bat ageri
da; zeramika erromatarra; terra sigillata, goi-inperioko terra
sigillata hispanikoa, etab.

Urduna: Aloria (Araba). Aloriako erromatarren kokagunea
(I-IV. m.): - terra sigillata hispanikoa duen goi-inperioko zera-
mika, eta txanpon biltegi bi; terra sigillata hispaniko motako
zatiak (IV-V. m.); eraikin-hondarrak, etab.

Urdufa: Zedelika. Terra sigillata motazko zeramika mate-
riala aurkitu zen.

(Avellaneda): Urrestieta. Urrestietako miliarioa aurkitu zen:
hareharrizko zilindroa, epigrafea duena: 238. urteari dagokiona.

Zaila: Erretola (miliarioa). Erretolako miliarioa aurkitu zen,
238. urteari dagokion inskripzioa duela.

Zaratamo: (hilarriak). San Lorentzo elizan bi hilarri: bata
gurutze-formako apainketa duena, giza antzekoa, epigrafea
izan zitekeena. I-IV.mendeetakoak.

Ziortza-Bolibar: Bolibarren III. mendeari dagozkion txanpo-
nak aurkitu ziren.

